
'N VIERING VAN DIE VROUE VAN GOLDEN HARVEST

GLOBALE BESIGHEIDSLANDSKAP

Dit was ’n oggend vol lag, vriendskap en vrolikheid toe 96 dames op 8 Augustus in die
Gemeenskapsaal bymekaargekom het vir ’n Damestee ter viering van die wonderlike
vroue van Golden Harvest en vroue regoor ons land.

Die uitstekende opkoms het weereens die
sterk gemeenskapsgees en kameraad-
skap onder ons dames beklemtoon.
Gasspreker Marisa da Fonseca Wollheim
het die oggend verder met haar
inspirerende praatjie verryk. Sy het ons
herinner aan die belangrikheid daarvan
om mekaar as vroue te ondersteun, aan te
moedig en met vriendelikheid en begrip
deur die verskillende seisoene van die lewe
te stap.
Cheeky Chef Annerine en haar span het
weereens uitgeblink met heerlike ver-
snaperinge wat kunstig uitgestal en
aangebied is.

UITGAWE #20

Intussen het die dames  van die fonds-
insamelingsgroep die saal in ’n vrolike
suurlemoenparadys omskep. Die vars
suurlemoene, afkomstig uit ons eie oord,
het die perfekte sonnige afronding aan die
dekor gegee.
Daar was volop pryse en gelukkige
trekkings, en niemand het met leë hande
huis toe gegaan nie! Baie dankie aan al
ons vrygewige borge wat gehelp het om
die oggend so besonders te maak.
Een van die mooiste oomblikke was die
oorhandiging van ’n pragtige ruiker aan
Vasthi de Villiers, die oudste dame by die
geleentheid, wat vanjaar 99 word. Wat ’n
wonderlike mylpaal!
Baie dankie aan Lydia Lourens en Corrie
Milani wat die inisiatief geneem het om
hierdie besondere oggend vir ons te reël
en aan Madaleen Bronkhorst, die
seremoniemeester, wat met haar humor
en energie gesorg het dat almal deurentyd
vermaak en op hul tone gehou is.
Dit was inderdaad ’n oggend om te onthou
– ’n viering van vrouwees, vriendskap en
die besondere gemeenskap wat ons by
Golden Harvest het.



NuusNuusR a a d s a a l

BRIEF VAN DIE VOORSITTER: JOHAN STRUWIG

Ons wil graag inwoners aan die volgende sake
herinner:
Dit het onder ons aandag gekom dat sommige
inwoners nie die Golden Harvest-reëls en -
regulasies nakom waartoe ons almal ingestem
en onderteken het nie.
Voorbeelde sluit onder andere in:

Om familielede of besoekers toe te laat om
die oord met troeteldiere, soos honde, te
betree sonder die nodige goedkeuring.
Om familielede of besoekers vir lang tye te
laat oorbly sonder vooraf goedkeuring van
die Raad.
Om privaatversorgers, wat by die inwoners
woon, aan te stel sonder om die Algemene
Bestuurder daarvan in kennis te stel.

Ons doen daarom ’n vriendelike, maar dringende
beroep op alle inwoners om die Golden Harvest-
reëls te respekteer en na te kom. Dit is ingestel
om die gemak, veiligheid en welstand van almal
in ons gemeenskap te verseker.
Ons versoek almal om hulself weer van die reëls
te vergewis en seker te maak dat familielede,
besoekers en versorgers dit ook ken en nakom.
Deur almal saam te werk en die reëls waartoe
ons as gemeenskap ingestem het, te respekteer,
kan ons help om te verseker dat Golden Harvest
steeds ‘n veilige en verwelkomende omgewing
bly.

NUWE BORDE BY DIE INGANG
Twee nuwe borde is by die ingang
van Golden Harvest aangebring
om dit vir verbygaande motoriste
duidelik te maak dat ons 'n aftree-
oord is. Voorheen, met slegs die
naam "Golden Harvest" by die
ingang, kon besoekers en verby-
gangers onseker wees oor wat
agter ons hekke lê, en het ons
soms vir 'n kwekery of 'n ander  
instelling aangesien.

Bokkomitee vir die
draagbare klankstelsel
Gholfkomitee
Kroukiekomitee
Fondsinsamelingskomitee
CareVita
Black Horse Brewery
Country Apteek
Melin Rouge
Niemen Boerdery
Style & Glow
Johan Kruger
Ricka Rabie
Joan Lewis
Lorette Best

Die Raad wil graag hul opregte dank uitspreek
teenoor al die donateurs van die Damestee vir
hul ruim borgskappe en ondersteuning. 'n Baie
spesiale dankie gaan ook aan almal in die
Fondsinsamelingskomitee wat onvermoeid
agter die skerms gewerk het. Hul toewyding en
harde werk het gehelp om die funksie 'n
onvergeetlike geleentheid, vir almal wat dit
bygewoon het, te maak.

BORGE VIR DAMESTEE



JULIE WERKLIK BEGROTING
BEGROTING
/ WERKLIKE

VERSKIL

% AFWYKING
VAN

BEGROTING

Inkomste R609 234 R693 818 -R84 583 12,19%

Uitgawes R677 208 R522 146 -R155 062 -29,70%

Verlies/Wins -R67 974 R171 672 -R239 646

JTD WERKLIK BEGROTING
BEGROTING
/ WERKLIKE

VERSKIL

% AFWYKING
VAN

BEGROTING

Inkomste R2 762 179 R2 809 826 -R47 646 1,70%

Uitgawes R2 822 546 R2 624 618 -R197 928 -7.54%

Verlies/Wins -R60 367 R185 208 -R245 575

FINANSIËLEFINANSIËLE
VERSLAGVERSLAG

FINANSIËLE
VERSLAG

JULIE 2026

JAAR TOT OP DATUM 2026

Die Golden Harvest Raad het ooreengekom dat die finansiële posisie van die
oord deursigtig moet wees en dat alle inwoners gereeld oor die finansiële sake
van ons gemeenskap ingelig behoort te word. Dit is belangrik dat almal ’n
duidelike begrip het van waar ons finansieel staan en hoe ons finansies bestuur
word.
Baie dankie aan Estie Venter, wat hierdie belangrike taak met groot  toewyding
behartig. Haar harde werk word opreg waardeer.
Ons wil ook graag ons Finansiële Direkteur, Roger Skinner, bygestaan deur  
Evelyn van Heerden bedank vir die tyd, moeite en kundigheid om ons finansiële
beleid en begroting deeglik te hersien. 

Finansiële Deursigtigheid by Golden Harvest



I n  l i e f d e v o l l e  
h e r i n n e r i n g  a a n

I a n  W h i tf i e ld

2 2 - 0 3 - 1 9 4 3  -  
1 3 - 0 8 - 2 0 2 6

E k  h et  d i e  g o e i e  st r y d
g e st r y ,  e k  h et  d i e

we d lo o p  vo le i n d i g ,  e k
h et  d i e  g e lo o f  b e h o u

Lente is in die lug by Golden
Harvest! Ek het ’n bietjie
deur die oord gestap en ’n
paar foto’s van die pragtige
tekens van die nuwe
seisoen geneem. Ek hou van  
die soet geur van jasmyn,
die delikate bruidsgewaad
van die Mayflower en ook
die pragtige kleure in my
eie tuin.
Soos altyd was dit ’n
voorreg om hierdie uitgawe
van Harvest Nuus saam te
stel. Baie dankie aan almal
wat my toegelaat het om
julle stories, herinneringe
en spesiale oomblikke met
ons gemeenskap te deel.
’n Spesiale woord van dank
aan Marj Holmes, Myra
Coetzer en almal wat
artikels, foto’s en idees
bygedra het. Dankie ook
aan almal wat met proef-
lees gehelp het.
Mag die lente vir ons almal
nuwe energie, kleur en baie
mooi oomblikke bring!

Van die
Redakteur 

Van die
Redakteur 

Madaleen

'n Paar baie bevoorregte
en opgewonde inwoners
het op 10 Augustus 2026
die tydlose balletuitvoe-
ring, Swanemeer, in die
teatro by Montecasino
gaan kyk.  
Dit was ’n wonderlike
aand van betowerende
musiek, grasieuse dans
en natuurlik ’n tikkie
betowering!

Ons moes aan die einde
van Julie afskeid neem van
Armand en Sue-Ann Swarts,
twee spesiale mense wat
baie bekende en geliefde
gesigte in die kombuis
geword het.
Ons wil hulle opreg bedank  
vir hul toewyding, harde
werk, en bydrae tot Golden
Harvest. Ons wens hulle
alle geluk en sukses toe in
die volgende hoofstuk van
hul reis.

Baie Baie 
dankie! dankie! 

REËNVAL 

2025: 7 mm
2026: 20 mm

 SEPTEMBER

Aangeteken deur 
Flip van der Merwe 

WINTER: 
JUNIE, JULIE, 

AUGUSTUS

2025: 27 mm
2026: 44 mm

Reënval in September
2026 slegs tot 10
September 2026

GROOTMEESTER 
MAX VAN DIJKHORST

Het jy al ooit gewonder oor die reuse-skaakstel
langs die swembad? Wel, ek het net die regte
persoon gevind om vir my die storie
eerstehands te vertel!
Max en Jackie van Dijkhorst het in 2001 na
Golden Harvest verhuis en hulle in No. 45
gevestig. Een van die redes waarom hulle
Golden Harvest gekies het, was die nabyheid
aan die vliegveld. Max was ’n Lugmagvlieënier
en wou ná sy aftrede sy lewenslange liefde vir
vlieg voortsit.
Maar vlieg was nie Max se enigste passie nie.
Hy is sedert sy skooldae lief vir skaak, toe hy
vir sy skoolspan gespeel het. Tydens ’n
vakansie in Underberg het Max op ’n reuse-
buitelugskaakstel afgekom en was hy dadelik
gefassineer deur die idee.
Terug by Golden Harvest het hy die idee met
sy goeie vriend en gedugte skaakteenstander,
Arie van Vliet, bespreek. Die twee het besluit
dat Golden Harvest sy eie reuse-skaakbord
moes hê.
Toe die kroukiebaan na die ingangsarea
verskuif is, het Max en Arie toestemming gekry
om die skaakbord op die oop terrein langs die
swembad te bou. Die projek het in die vroeë
2000’s begin vorm aanneem, met Arie wat
verantwoordelikheid vir die bou van die bord
geneem het.
Volgens Max het Arie beslis nie gespeel toe hy
die fondament gelê het nie. In Max se woorde
was dit “so versterk dat jy ’n vuurpyl na die
maan kan lanseer!”

Die storie agter die reuse-skaakbord

Intussen het Max die reuse-skaakstukke, wat
nodig was om hul projek te voltooi, bekom.
Die opening van die saakbord is in styl gevier.
Max en Arie het ’n vertoonwedstryd op die
groot bord gespeel, terwyl inwoners rondom
die swembad met sambrele, piekniek-
mandjies en hul eie skaakborde vergader. Dit
was ’n heerlike dag van pret, vriendskap en
harde kompetisie.
Arie is ongelukkig reeds oorlede, maar sy
bydrae tot Golden Harvest leef voort in die
skaakbord wat hy met soveel sorg gebou het.
Ek was bevoorreg dat Max hierdie wonderlike
verhaal met my kon deel en sodoende die
herinneringe agter een van Golden Harvest se
mees kenmerkende eienskappe kon laat
herleef.
Wat met twee vriende se gedeelde liefde vir
skaak begin het, het iets veel groter geword –
’n blywende deel van die Golden Harvest-
landskap, met sy eie storie en geskiedenis, en
ongetwyfeld nog baie skaakwedstryde wat
voorlê!



Karlheinz en Gundel Finke #17Karlheinz en Gundel Finke #17Karlheinz en Gundel Finke #17

Ek daag ‘n uur laat op vir ons afspraak, maar
Gundel begroet my met ’n warm,
verwelkomende glimlag. “Ek kyk nie na die klok
nie”, sê sy.  Hul huis weerspieël die kalmte,
warmte en vrygewigheid van twee mense wat
baie gemaklik in hul eie vel is.
Op die tafel lê ‘n oop Duitse koerant en ‘n pot
vars lenteblomme, tuisgemaakte koekies en ’n
keurig voorbereide skinkbord voltooi die
prentjie. Die koffie, gemaak met varsgemaalde
bone, word met sorg volgens elkeen se smaak
voorberei. Dit is ’n perfekte weerspieëling van
hul bedagsame gasvryheid.
Karlheinz en Gundel het albei in Gobabis,
destyds Suidwes-Afrika, grootgeword in ’n
hegte Duitse boeregemeenskap. Albei is derde
generasie Namibiërs, met grootouers wat uit
Duitsland gekom het. Karlheinz het die Duitse
skool in Windhoek bygewoon, terwyl Gundel
haar skoolopleiding aan die Duitse skool in
Lüderitz voltooi het.
Ná skool is Karlheinz vir verpligte militêre diens
opgeroep, aangesien Suidwes-Afrika destyds
nog deur Suid-Afrika geadministreer is. Hy het
sy basiese opleiding in Bloemfontein by die
Windhoek Regiment voltooi, gevolg deur sy
weermagjaar in Walvisbaai by die Pantser-
regiment.
Ná sy militêre diens het Karlheinz na Hannover
in Duitsland gereis, waar hy vyf jaar lank as
vakleerling vir ’n loopbaan as gereedskapmaker
opgelei is.
In 1973 het hy sy Volkswagen Beetle gepak en
Krugersdorp toe vertrek, waar hy in Chamdor as
gereedskapmaker begin werk het. Gundel het ’n
jaar later gevolg en ’n sekretariële kursus by
Pretoria Kollege voltooi. 

Madaleen besoek

Hulle is in 1975 getroud en het tot en met
hulle aftrede in Krugersdorp gewoon. Hulle
het twee kinders, Monika en Bernd, en vier
kleinkinders, wat gelukkig almal naby woon.
Hul pad na Golden Harvest het begin toe
die alomteenwoordige Harri Tigelaar hulle
genooi het om te kom kyk na die huis wat
hy en sy oorlede vrou, Gerda, by Golden
Harvest wou koop.
Dit was op ‘n Woensdag, terwyl die twee
vriende tydens ‘n besoek aan Golden
Harvest, met koek en koffie gekuier het, dat
Karlheinz besluit het dat dit die plek is waar
hy wil bly. Hulle het ‘n huis gekoop en in
2025 ingetrek.
Ek is na die kuier weg met ’n wonderlike
gevoel van heilsaamheid, met ’n vrolike
bossie blomme en ‘n pakkie van Gundel se
heerlike tuisgemaakte koekies. Dit was die
perfekte herinnering aan ’n heerlike kuier
en die gasvryheid van twee mense wat hul
lewensverhaal met soveel warmte gedeel
het.



MY HUIS, MY TUISTE
Van buite lyk Golden Harvest se
huise min of meer dieselfde (vir
my bevrydend, nie beperkend nie),
maar jy verleen identiteit aan
jou huis deur van die voordeur
tot die kombuisvenster te wys wie
binne 'n tuiste geskep het.

Daar is 'n verskeidenheid
onderwerpe oor jou tuiste wat ons
in die volgende paar uitgawes kan
aanraak. Moenie nou al sug omdat
jy dink dis te laat, of daar's
nie geld of energie om 'n
verandering te maak nie...

Daar is 'n Ethiopiese Spreekwoord
wat lui:
"Living is worthless without a
home."
Selfs 'n shack kan meer as 'n
skuiling wees, selfs 'n ware
tuiste.

Myra Coetzer

Uit geselsies oor die afgelope
tyd blyk dit dat daar
belangstelling mag wees vir 'n
maandelikse bydrae oor jou
blyplek, jou tuiste. Die idee
is geensins dat die fokus op
"binnehuisversiering" moet wees
nie, maar eerder idees oor hoe
ek my tuiste funksioneel,
persoonlik en verwelkomend kan
maak.
Om 'n unieke, maar praktiese
tuiste te skep, hoef jy nie by
streng reëls te hou soos
voorgeskyf in tydskrifte nie,
inteendeel, om uiting aan jou
persoonlikheid te gee, moet jy
die moed hê om weg te breek van
tradisionele moets en moenies.

9-holers
9 - h o le rs  g h o lfs p e le rs

g e n i et  ' n  we lve rd i e n d e
S la n g k o p - b ra a i .



Waarom kneus en bloei ons vel makliker
soos ons ouer word?
Het jy al na jou arm gekyk en skielik ’n
groot pers vlek ontdek – met absoluut
geen idee waar dit vandaan kom nie? Of
dalk het die kleinste stampie veroorsaak
dat jou vel skeur en bloei?
Soos ons ouer word, word ons vel dunner
en verloor dit van die kollageen en
beskermende vetlaag wat vroeër die
klein bloedvaatjies onder die vel beskerm
het. Jare se blootstelling aan die son kan
dit verder vererger, veral op die hande en
voorarms.

Dun, brose vel kan ook maklik skeur of
ooptrek nadat jy teen ’n meubelstuk
gestamp het, jou arm teen iets geskraap
het, of selfs wanneer ’n pleister verwyder
word.
Dit is ’n velskeur, en nie ’n kneusplek nie.
Omdat die vel self beskadig is, kan dit
maklik bloei en moet die wond versigtig
skoongemaak, bedek en beskerm word.

Kneusing, Pers Vlek of Velskeur?Kneusing, Pers Vlek of Velskeur?

1 .  D I E  G E WO N E  K N E U S P L E K1 .  D I E  G E WO N E  K N E U S P L E K

2 .  D I E  G E H E I M S I N N I G E  P E R S  K O L2 .  D I E  G E H E I M S I N N I G E  P E R S  K O L

WA N N E E R  M O E T  J Y  B E K O M M E R D  W E E S ?WA N N E E R  M O E T  J Y  B E K O M M E R D  W E E S ?

K A N  M E D I K AS I E  D I T  V E R E R G E R ?K A N  M E D I K AS I E  D I T  V E R E R G E R ?

3 .  WA N N E E R  D I E  V E L  E I N T L I K  S K E U R3 .  WA N N E E R  D I E  V E L  E I N T L I K  S K E U R

W E E S  G O E D  V I R  J O U  V E LW E E S  G O E D  V I R  J O U  V E L

BYG E D R A  D E U R  H A N N E L I E  SA N D E R SBYG E D R A  D E U R  H A N N E L I E  SA N D E R S

’n Gewone kneusplek ontstaan gewoonlik
ná ’n stamp of besering. Klein
bloedvaatjies onder die vel bars en bloed
versamel in die omliggende weefsel,
terwyl die vel self ongeskonde bly.
Die plek kan aanvanklik gevoelig wees en
verander gewoonlik van kleur soos dit
genees – van rooi of pers na blou, groen
en geel.

Daardie groot, plat, donkerpers vlekke
wat dikwels op die hande en voorarms
van ouer mense verskyn, is nie
noodwendig gewone kneusplekke nie. Dit
staan bekend as ouderdomspurpura of
aktiniese purpura. Omdat ouer vel dunner
word en die oppervlakkige bloedvaatjies
broser raak, kan selfs ’n baie klein
stampie – een wat jy dalk glad nie eers
onthou nie – veroorsaak dat bloed onder
die vel uitlek. Hierdie vlekke is gewoonlik
onskadelik en nie pynlik nie. Hulle kan
langer neem om te verdwyn en soms ’n
bruinerige verkleuring agterlaat.

Ja. Bloedverdunnende medikasie kan
kneusing en bloeding meer opvallend
maak, terwyl sekere medikasie, soos
kortikosteroïede, ook tot dunner en broser
vel kan bydra.
Moet egter nooit voorgeskrewe medikasie
staak omdat jy maklik kneus of bloei
sonder om eers met jou dokter of apteker
te praat nie.

’n Bekende pers vlek op ’n sonbeskadigde
voorarm is gewoonlik iets heel anders as
kneusing wat skielik oral op die liggaam
begin voorkom.
Praat met jou dokter of apteker indien jy
skielik baie meer as gewoonlik kneus,
groot en onverklaarbare kneusplekke
ontwikkel, baie klein rooi of pers kolletjies
opmerk, aanhoudend bloei, of ook
gereelde neusbloeding of bloeiende
tandvleis ervaar.

Bevogtig jou vel gereeld, beskerm jou
arms en hande teen stampe en wees
versigtig met pleisters en kleefverbande.
Sonbeskerming bly ook belangrik – selfs
later in die lewe.
Onthou: Nie elke pers merk is dieselfde nie.
Praat met ons as jy onseker is!



MEDE-INWONERSMEDE-INWONERSMEDE-INWONERS FOTO'S GENEEM DEUR CHARLES VAN RENSBURG
COLLAGE GEMAAK DEUR SUSAN VAN RENSBURG

GROEN INISIATIEF BEGIN BY JOU: 
ONTDEK DIE WILDLEWE VAN GOLDEN HARVEST

Hierdie eenvoudig pragtige collage van wildlewe wat by Golden Harvest afgeneem is, is ’n wonderlike
herinnering aan die natuurskatte wat ons sommer reg op ons drumpel het. Een van die besondere voorregte van
die lewe by Golden Harvest is dat ons die natuur eerstehands kan beleef – bloot deur ’n entjie te stap of rustig
deur die oord te ry. Ons het reeds ’n omvattende voëllys 113 spesies wat hier waargeneem is, en nou wil ons
graag die ander diere wat ons pragtige omgewing met ons deel, begin dokumenteer.
Ons is op soek na vrywilligers om te help met die samestelling van ’n Golden Harvest-wildlewelys. Of jy ’n
entoesiastiese natuurliefhebber, ’n ywerige fotograaf is, of bloot daarvan hou om die diere in die oord dop te hou
– ons hoor graag van jou!
As jy deel wil wees van hierdie opwindende inisiatief, kontak asseblief Madaleen by 083 627 3357.
Kom ons ontdek, dokumenteer en vier saam die wonderlike wildlewe wat Golden Harvest so ’n besondere plek
maak om te woon!



FONDSINSAMELING KLEIN BYDRAE 
GROOT IMPAK

SNOEPWINKEL

Vir hul jongste fondsinsamelingspoging het die dames

hul voorskote aangetrek, die pannekoekpanne uitgehaal

en heerlike pannekoeke gebak. Die poging het ’n

indrukwekkende R2 015 opgelewer – en terselfdertyd

het almal die geleentheid gekry om ’n pannekoek of

twee te geniet!

Die oord se werkers is ook met gratis pannekoeke

bederf. En as jy toevallig ’n besoekende kleinkind is, is

daar blykbaar ook geen wegkomkans nie! James en

Cara, Johan en Charmain Struwig se kleinkinders, het

gewillig ’n handjie bygesit en gewys dat jy nooit te jonk

is om te help nie.

Baie dankie aan almal wat ‘n bydrae 

gelewer het, asook aan al die 

hardwerkende dames, helpers 

en familielede wat tyd en energie ingesit

het om die dag so ’n groot sukses te maak.

D a a r  i s  ’n  g ro e p i e  G o ld e n  H a r ve st - d a m e s  wat
te n  m i n ste  e e n  o g g e n d  p e r  we e k  h u l  ty d
o p o ffe r  o m  i n  d i e  S n o e p i e  te  we r k .  D a n k s y  h u l l e
h et  o n s  d i e  g e r i e f  o m  k r u i d e n i e rswa re  s o m m e r
n a b y  d i e  h u i s  e n  te e n  b i l l i k e  p r y s e  te  k o o p  –
e n  j a,  e k  h et  d i t  n ag e g a a n !
S o m m i g e  va n  G o ld e n  H a r ve st  s e  d a m e s  h et  v i r
b a i e  j a re  i n  d i e  S n o e p i e  g ewe r k  e n  h et  re e ds
we lve rd i e n d  afg et re e,  wat  d i e  re s  va n  o n s  la at
o m  d i e  t rad i s i e  vo o r t  te  s i t .
Ee n  va n  h i e rd i e  to e g ew y d e  v r y w i l l i g e rs  i s  D a le
H e y n e,  wat  v i r  ’n  o n g e lo o f l i k e  1 5  j a a r  i n  d i e
S n o e p i e  g ewe r k  h et .  S y  h et  o n la n g s  i n  sty l
afg et re e  to e  h a a r  k o l l e g as  b y m e k a a rg e k o m  h et
o m  h a a r  te  b e d a n k  v i r  h a a r  j a re la n g e
to ew y d i n g ,  h a rd e  we r k  e n  d i e n s .
O n s  i s  o p re g  d a n k b a a r  te e n o o r  a l m a l  wat  o o r
d i e  j a re  h u l  ty d  v r y w i l l i g  g e g e e  h et,  s owe l  as
d i e g e n e  wat  ste e ds  ty d  afsta a n  o m  d i e  S n o e p i e
a a n  d i e  g a n g  te  h o u .
We l g e d a a n,  D a le !  O n s  g a a n  j o u  m i s  –  ve ra l  d i e
b lo u  h o e d !

VAARWEL AAN DIE
BLOU HOED!



Leandri Jansen van Rensburg
Golden Harvest CareVita

Eenheidsbestuurder

Hande wat help,
harte wat omgee

“Agter elke daad van vriendelikheid is hande wat
bereid is om te help en harte wat werklik
omgee.”
Leandri, die nuwe Eenheidsbestuurder van die
Golden Harvest-sorgfasiliteit, het op 1 Augustus
2026 haar nuwe pligte aanvaar. Haar eerste
maand was beslis ’n wipplankrit en ’n steil
leerkurwe, met ’n hele reeks verantwoor-
delikhede – waarvan sommige nuut vir haar was.
Tog het sy Augustus met haar kenmerkende
glimlag, sagte geaardheid en bereidwilligheid
om te help, met vasberadenheid aangepak.
’n Groot bron van ondersteuning was die
toegewyde span by die kliniek, wat altyd bereid
is om ’n hand by te sit en saam te werk om te
verseker dat inwoners die sorg en aandag
ontvang wat hulle verdien.
Leandri, wat oorspronklik van Randfontein
afkomstig is, het haar skoolopleiding aan
Riebeeckrand Hoërskool voltooi. Sy het daarna
aan die Universiteit van Pretoria studeer, waar sy
haar B.Cur.-graad verwerf het, met spesialisasie
in vroedvroukunde en gemeenskapsverpleging.
Voordat sy by Golden Harvest aangesluit het,
het Leandri vir die Momentum Groep as ’n
rondreisende verpleegster gewerk. Hierdie
ervaring het haar waardevolle blootstelling
gegee aan die versorging en ondersteuning van
mense in uiteenlopende omgewings.
Leandri is getroud met Leon, ’n verkoops-
bestuurder in Roodepoort, en hulle woon in
Carletonville saam met hul twee kinders, Tihan
(13) en Anke (9).
Sy sê sy geniet haar werk by Golden Harvest baie
– veral die pragtige natuurlike omgewing en die
vriendelike mense wat haar van dag een af so
welkom laat voel het.
Met haar kalm geaardheid, sorgsame
benadering en positiewe ingesteldheid het
Leandri reeds ’n gewaardeerde lid van die
Golden Harvest-span geword.
Welkom by Golden Harvest, Leandri! Ons wens
jou baie geluk, vreugde en sukses in jou nuwe rol
toe.

Sekretaressedag word wêreldwyd in
September gevier, en ons wil graag
hierdie geleentheid gebruik om
erkenning aan die twee besondere
dames in die Golden Harvest-
kantoor, Lynette Hensley en Estie
Venter, te gee en vir hulle dankie te
sê.
Julle toewyding, geduld, doel-
treffendheid en bereidwilligheid om
altyd ’n ekstra myl te loop, maak ’n
wesenlike verskil aan die gladde
verloop van ons gemeenskap. Baie
van wat julle doen, gebeur stilweg
agter die skerms, maar dit gaan
beslis nie ongemerk verby nie.
Baie dankie, Lynette en Estie, vir
julle harde werk, vriendelike
glimlagte en onskatbare bydrae tot
Golden Harvest. Ons is werklik
bevoorreg en dankbaar om julle as
deel van ons span te hê!

DANKIE, LYNETTE & ESTIE!



Golden Harvest-inwoner Arthur Singe kan met reg terugkyk op ’n
lewe waarin hy die meeste van sy tyddeelgeleenthede gemaak 
het. Dit het hom die kans gegee om regoor Suid-Afrika vakansie 
te hou én om na verafgeleë bestemmings te reis, waaronder
Antarktika, Argentinië, Rusland, China en Japan.
As gesondheidsinspekteur by die Johannesburgse Munisipaliteit het
Arthur soms ekstra verlof gekry, en hy het dit goed benut deur te 
reis wanneer die geleentheid hom voorgedoen het.
Sy tyddeelavontuur het hom na talle interessante plekke geneem,
waaronder St Michael’s Sands, Villa del Sol in Margate, Bushman’s
Nek en Drakensberg Sun, Mount Sheba, Pine Lake, ’n seiljag by 
Port Owen Marina en ’n boskamp by Mabula.
Arthur het ’n eenvoudige reël gehad: Besoek eers ’n oord en
“bekyk” dit voordat jy koop. Deur sy tyddeelpunte oor tyd te spaar,
kon hy ’n indrukwekkende verskeidenheid bestemmings geniet en
terselfdertyd die omliggende gebiede en selfs buurlande verken.
Die bos het ’n besondere gunsteling geword, met Mabula wat 
veral kosbare herinneringe opgelewer het aan gesinsvakansies
saam met sy kinders en kleinkinders. Bushman’s Nek was nog ’n
gunsteling, wat dit nog meer hartseer gemaak het toe Arthur dit moes
prysgee. Ironies genoeg is die oord kort daarna in ’n brand verwoes.
Nadat Arthur op 80-jarige ouderdom ’n beroerte in Kambodja gehad
het, het internasionale reise moeiliker geword. Hy het egter steeds
daarin geslaag om elke provinsie in Suid-Afrika te besoek, en die bos
bly steeds ’n gunsteling.
Alhoewel Arthur dit nou oorweeg om sy oorblywende tyddeel by
Drakensberg Sun en Mabula prys te gee, kan hy met groot
tevredenheid terugkyk op ’n lewe vol reis, avontuur en ontdekking –
en ’n skatkis van wonderlike herinneringe wat ’n leeftyd sal hou.

'n Lewe van TyddeelavontureArthur Singe

Een middag by die rolbalbaan ontmoet drie
selfversekerde tannies (en Connel) twee gawe jong
mans by die rolbalbaan wat vra of hulle maar kan
saamspeel. “Met plesier!” sê die een wat die
meeste voor op die wa is. 
Vol bravade stap die drie op die baan om die twee
manne (en Connel) aan te vat, min wetend dat die
twee provinsiale rolbal in Engeland speel. Het
hulle nou vir die tannies ore aangesit!
Dit wys jou net: Moenie ‘n man op sy baadjie
takseer nie!
By nadere ondersoek het dit geblyk dat die drie
selfversekerde dames Steffi, Anna en Glynnis was,
en  die gawe jong mans Charles en JD Boshoff,
Antoon en Magda Schutte se besoekende skoon-
en kleinseun. Albei is lede van die Olney Bowling
Club in Buckinghamshire, Engeland.

RolbalRolbalRolbalRolbal

